
Yaa bõe n tar neb tɩ b yet tɩ woto la woto? La ad
mam pʋʋsdame la m gãandedẽ, la m loet noore la m
kaoodẽ, la m loet pagb furi, rẽnd ned ning sẽn basa
mam Sũnnah, a ka be mam sagellã tũudum pʋgẽ ye

Yii a Anas nengẽ, (Wẽnd yard be a yĩnga): Tɩ neb saar sẽn yi Nabiyaamã Ṣahaabsẽ wã
(Wẽnd pʋʋsg la A tɩlgr be a yĩnga) n sok Nabiyaamã pagbã (Wẽnd pʋʋsg la A tɩlgr be a
yĩnga) Nabiyaamã tʋʋm sẽn solge? Tɩ b sãnda yeele: m ka na n fur pagb ye, la sãnda
yeele: m ka na n wãb nemd ye, tɩ sãna yeele: m kõn n gãand pĩir zugu, tɩ Nabiyaamã

pẽg Wẽnde la a soees-A, rẽ poorẽ t'a yeele:«Yaa bõe n tar neb tɩ b yet tɩ woto la woto?
La ad mam pʋʋsdame la m gãandedẽ, la m loet noore la m kaoodẽ, la m loet pagb furi,

rẽnd ned ning sẽn basa mam Sũnnah, a ka be mam sagellã tũudum pʋgẽ ye».
[Naṣʋn Ṣahɩɩhʋn (Gom-sikdem sẽn manege)] [B zemsa taab a zugu (A Al-Bʋẖaariy la a Muslim n reeg-a)]

Ṣahaabs sãnda, (Wẽnd yard be b yĩnga), n wa Nabiyaamã pagb zagsẽ (Wẽnd pʋʋsg la A tɩlgr
be a yĩnga) n sokd a tũudmã sẽn solg zãkẽ wã, la b sẽn wa n togs-ba, yaa wala b gesame t'a
yaa kɩdga, tɩ b yeele: La tõnd bεε ne Nabiyaamã (Wẽnd pʋʋsg la A tɩlgr be a yĩnga)? Bala
Wẽnd yaafa Nabiyaamã sẽn reng taoor la sẽn yaoole, la ned ning sẽn ka mi tɩ b yaafa a
zũnuubã, a tara tʋlsem n na n wʋsg tũudmã, raare a na paam a zũnuubã yaafgo. Rẽ poorẽ tɩ
b sãnda yeele: m ka na n loe pagb fur ye. La b sãnda yeele: mam ka rɩt nemd ye. La sãnda
yeele: m ka na n gãand pĩir zug ye. Tɩ woto ta Nabiyaamã (Wẽnd pʋʋsg la A tɩlgr be a yĩnga),
t'a gẽ la a gom ne nebã n pẽg Wẽnde, la a soees-A, la a yeele: Yaa bõe n tar nebã tɩ b yet tɩ
woto la woto?! M wẽen ne Wẽnde, ad maam n yɩɩd yãmb ne Wẽnd yεεsgo, la m yɩɩd yãmb ne
Wẽn-zoεεga, ad mam gãandame sẽn na yɩl n paam pãnga n yik n pʋʋse, la m kaood noore,
sẽn na yɩl n paam pãng n loe, la m loet pagb furi, rẽnd ned ning sẽn wa n tʋg n balla n bas
mam sorã, n neẽ tɩ pidb bee zẽng sẽn ka yẽ, la a rɩk zẽng sẽn ka mam sorã, a ka be ne
maam ye.

